
ABSTRACT
Being a Muslim everyone wishes that he would have been the one who sees the Holy Prophet (PBUH). This is the era in which companions of the Holy Prophet (PBUH) accompanied by him and received direct knowledge. This era is also considered the best era of Islam as prescribed by the Holy prophet (PBUH). Sahaba karam are those who benefited from the company of the Holy Prophet (PBUH) and learn the knowledge of Islam. One of the companions who was not just learning from him but he was very close to the Holy Prophet (PBUH) and spent ten years of his life with the company of the Holy Prophet (PBUH) as servant.  He is Hazrat Anas Ibn Malik (RA) and he considered the days and nights spent in serving the Holy Prophet (PBUH) as the best time of his life. This research paper aims to describe the biography of Hazrat Anas Ibn Malik (RA) including his complete name, early day’s life and acceptance of Islam. This research study focuses on the era of Hazrat Anas (RA) when he was in service of the Holy Prophet (PBUH).  It highlights the relationship of a servant with the Holy Prophet (PBUH) as owner. It also discusses the treatment of an owner with the servants in the light of narrations of the Holy Prophet Muhammad (PBUH). The current paper denotes some of the narrations narrated by Hazrat Anas Ibn Malik (RA) highlighting the pearls of the life of the Holy Prophet (PBUH) particularly the relationship of am owner with his servant. Finally, it concludes that servants to be considered as human being and treated as learnt by the Seerah of the Holy Prophet (PBUH).  

تعارف:
[bookmark: _Hlk68085688]ہر  مسلمان کی خواہش ہے کہ اسے آپ ﷺ کا زمانہ نصیب ہوتا اور وہ آپ ﷺکی زیارت کرتا، جیسا کہ صحابہ کرام نے آپ ﷺکا زمانہ پایا اور آپ ﷺسے براہ راست علم حاصل کیا۔ انہیں صحابہ کرام میں سے حضرت انس رضی اللہ عنہ  ہیں جنہوں نے نہ صرف آپ ﷺکی صحبت پائی بلکہ وہ آپ ﷺکے قریبی صحابہ میں سے تھے اور دس سال آپﷺکی خدمت میں گزارے اور یہی دس سال ان کی زندگی کے بہترین شب و روز تھے۔ 
نام ونسب:
	آپ کا نام انس،کنیت ابوحمزہ،لقب خادم النبیﷺ،قبیلہ نجارآپ کا کامل شجرہ نسب یہ ہے۔ انس بن مالک بن النضربن ضمضم بن زید بن حرام بن جندب بن عامربن غنم بن عدی بن النجار[endnoteRef:1]بن ثعلبة بن عمروبن الخزرج[endnoteRef:2]بن حارثہ الانصاریالخزرجی النجاری من بن عدی بن النجار[endnoteRef:3]  آپ کی والدہ ماجدہ کا نام ام سلیم بنت ملحان تھا[endnoteRef:4]۔صاحب معرفة الصحابة لکھتے ہیں کہ آپ کی والدہ کانام ملیکة اورلقب الرمیصاءتھا[endnoteRef:5]۔ [1:  الطبقات الکبری،ابن سعد،جلد 7, ص17، دارصادر بیروت / الاصابة فی تمییز الصحابة،ابن حجرالعسقلانی،شھاب الدین،ابوالفضل احمدبن علی(۳۷۷-۲۵۸ھ) تحقیق وتعلیق:عادل احمدعبدالموجود۔علی محمدمعوض:تقدیم وتقریظ:محمدعبدالمنعم البری-عبدالفتاح ابوسنہ-جمعہ طاھرالنجار،1: 276, دارالکتب العلمیہ بیروت،لبنان / سیراعلام النبلاءوبھامشہ احکام الرجال فی میزان الاعتدال فی نقدالرجال، الذھبی،محمدبن احمدبن عثمان (۸۴۷ھ) تحقیق:عمربن غامة العمروی، 4/48، دارالفکرللطباعة والنشر والتوزیع۔]  [2:  معرفة الصحابة ،الاصبھانی،ابونعیم احمدبن اسحاق بن مھران (۰۳۴ھ)تحقیق:محمدحسن محمد حسن اسماعیل، مسعدعبدالحمید السعدنی،1/225، دارالکتب العلمیة بیروت۔ لبنان۔]  [3:  اسدالغابة فی معرفة الصحابہ،ابن اثیر،ابوالحسن علی بن ابی بکربن محمدالجزری، 1: 151، دارالشعب۔]  [4:  صفة الصفوة،ابن الجوزی،ابوالفرج عبدالرحمن (۰۱۵-۷۹۵ھ) تحقیق:محمود فاخوری، تخریج: محمدروّاس قلعہ جی، 1: 710، دار المعرفة بیروت۔لبنان،الطبعة۔
اسدالغابة، 1:151۔
الطبقات الکبری، 7: 17۔
الاستیعاب فی معرفة الاصحاب،ابن عبدالبر،یوسف بن عبداللہ القرطبی(۳۶۳-۳۶۴ھ)تحقیق وتعلیق:علی محمدمعوض۔عادل احمدعبدالموجود،تقدیم وتقریظ:محمدعبدالمنعم البری،جمعہ طاھرالنجار، 1: 71، دارالکتب العلمیہ بیروت ۔لبنان،الطبعة الاولی۵۹۹۱م۔]  [5:  معرفة الصحابة، 1: 225۔] 

ابتدائی حالات:
	حضرت انس بن مالک  قبل از ہجرت مدینہ منورہ میں پیدا ہوئے۔ آپ کی عمر آٹھ یانوسال کی تھی کہ آپ کی والدہ ماجدہ نے اسلام قبول کرلیا۔ آپ کے والد اپنی بیوی سے اسلام لانے کی وجہ سے ناراض ہوکرارضِ شام چلے گئے اوروہیں ان کاانتقال ہوا۔ آپ کی والدہ نے دوسرا نکاح حضرت ابوطلحہ سے کرلیا جن کاشمار قبیلہ خزرج کے معزز افراد میں سے تھا اورآپ اپنے ساتھ حضرت انس کوبھی لے گئیں اورآپ نے وہاں حضرت ابوطلحہ کے گھرمیں پرورش پائی۔
	اسلام سے قبل عربوں کی جہالت کایہ نقشہ تھا کہ حضرت انس اپنے باپ ابوطلحہ کی صحبت میں جب بادہ وجام کادور چلتا تو ساقی گری کرتے پہلے دوسروں کوپلاتے بعد میں خود بھی پیتے تھے اوراس وقت آپ کوروکنے والا کوئی نہ تھا[endnoteRef:6]۔ [6:  الجامع الصحیح،البخاری(۲۹۱-۶۵۲ھ)ابوعبداللہ محمدبن اسماعیل بن ابراھیم بن المغیرة بن بردزبہ الجعفی، باب نزل تحریم الخمر و ھی من البسر والتمر، دارالجیل بیروت۔] 

کنیت کی وجہ تسمیہ:
	حضرت انس بن مالک  کی کنیت ابوحمزہ تھی جونبی کریمaنے انہیںعطا کی تھی وجہ تسمیہیہ ہے کہ وہ ایک خاص قسم کی سبزی جس کا نام حمزہ تھا چنا کرتے تھے۔ اسی وجہ سے نبی کریمﷺنے آپ کییہ کنیت پسند فرمائی۔حضرت انس  سے روایت ہے کہ آپﷺ فرماتے ہیں:
کنّانی رسول اللّٰہ صلی اللّٰہ علیہ وسلم ببقلة کنت اجتنیتھا[endnoteRef:7]۔ [7:  سنن الترمذي، باب المناقب، كتاب مناقب انس بن مالك.] 

ترجمہ:  نبی کریمﷺ نے یہ کنیت (حمزہ)سبزی کی وجہ سے عطا فرمائی جس کومیں چنا کرتا تھا۔
قبول اسلام:
	حضرت انس بن مالک  آٹھ،نو سال کے تھے کہ مدینہ منورہ میں اسلام کی صدا بلند ہوئی۔ بنونجار نے قبول اسلام میں جوپیشدستی کی تھی اس کااثر یہ تھا کہ اس قبیلہ کے افراد آنحضرت ﷺکے پاس یثرب (مدینہ منورہ)تشریف لانے سے قبل توحید ورسالت کے علمبرار ہوچکے تھے۔ حضرت انس کی والدہ نے بھی عقد ثانیہ سے قبل اسلام قبول کرلیا تھا۔ آپ کے والد بت پرست تھے بیوی کے اسلام لانے سے برہم ہوکرشام چلے گئے ادھر ام سلیم آپ کی والدہ نے ابوطلحہ سے اس شرط پر نکاح کرلیا کہ وہ اسلام قبول کریں چنانچہ وہ بھی مسلمان ہوچکے تھے اورعقد ثانیہ میں آنحضرتﷺکے دست حق پرست پر مکہ جاکربیعت کی تھی۔ اسی طرح حضرت انس  کاپورا خاندان نورایمان سے منور تھا۔ ان کی جنتی ماں(ام سلیم)شمع اسلام کی پروانہ تھیں اوران کے محترم باپ(حضرت ابوطلحہ)دین حنیف کے ایک پرجوش فدائی تھے۔بیٹے نے انہیں والدین کی آغوشِ محبت میں تربیت پائی اورمسلمان ہوئے[endnoteRef:8]۔ [8:  سیر الصحابہ سیر انصار، سعید انصاری، 1: 116، ادارہ اسلامیات لاہور۔] 

خدمت رسول:
	حضرت انس بن مالک  نبی کریمﷺکی خدمت کواپنے لیے باعثعزوشرف سمجھتے تھے۔ مختلف روایات میں ہے کہ سات،آٹھ یا دس سال کے تھے تونبی کریمﷺکی خدمت میں حاضر ہوگئے۔
	آپ کا خاندان اسلام قبول کرنے کے بعد مدینہ میں ہی رہتا تھا۔ آپ کی والدہ ماجدہ آپ کونبی کریمﷺکی خدمت پر اکساتی اوربرانگیختہ کرتی تھیں کیونکہ بعض دوسرے لوگ آپ کو تحفہ تحائف عطا کرتے مگر آپ نے یہ عظیم تحفہ آپﷺکی خدمت اقدس میں پیش کیا۔ حضرت انس خود فرماتے ہیں:
قدم النبیﷺالمدینة وانا ابن عشر ومات واناابن عشرین کن امھاتییحثثنی علٰی خدمتہ [endnoteRef:9]۔ [9:  الجامع الصحیح،مسلم،ابوالحسین مسلم بن حجاج بن مسلم القشیری النیشابوری(۴۰۲-۱۶۲ھ)، كتاب الاشربة، باب استحباب إدارة الماء واللبن ونحوهما عن يمين المبتدئ، دارالفکر بیروت۔لبنان.] 

ترجمہ:	جس وقت نبی کریمﷺمدینہ تشریف لائے تواس وقت میری عمر دس سال تھی اورجس وقت آپﷺنے داعی اجل کولبیک کہاتواس وقت میری عمر بیس سال تھی۔ میری مائیں مجھے رسول اللہﷺکی خدمت پر برانگیختہ کرتی رہتی تھیں۔
	حضرت انس بن مالک  کے بارے میں مختلف روایات ہیں کہ انہیں نبی کریمﷺکی خدمت میں ابوطلحہ نے پیش کیاتھایاکہ آپ کی والدہ ماجدہ ام سلیم نے۔ طبقات ابن سعد میں ہے کہ نبی کریمﷺجب مدینہ تشریف لائے توآپ کے والد حضرت ابوطلحہ نے آپ کوآپ ﷺکی خدمت میں پیش کیا[endnoteRef:10]۔مگرمسلم،ترمذی اورطبقات ابن سعد میں بھی دوروایات ہیں جن سے یہ معلوم ہوتا ہے کہ آپ کو آپ کی والدہ ماجدہ ام سلیم نے ہی آپﷺکی خدمت میں پیش کیا۔ ایک روایت ذیل میں ہے:حصرت انس بیان کرتے ہیں کہ میری والدہ مجھ کو رسول اللہﷺکے پاس لے گئیں۔ انہوں نے اپنا دوپٹہ پھاڑ کرآدھے دوپٹے کی میری چادر بنادی۔ میری والدہ نے کہایارسول اللہ! یہ انس میرا بیٹا ہے میں آپ کی خدمت کیلئے آپ کے پاس لائی ہوں۔ آپ اس کے حق میں دعا کیجئے۔ آپﷺنے فرمایا:-اللھم اکثر مالہ وولدہ[endnoteRef:11]۔اے اللہ اس کے مال واولاد میں کثرت فرما۔حضرت نے کہا:بخدا میرامال بہت زیادہ ہے اورآج میری اولاد اوراولاد کی اولاد سو کے لگ بھگ ہے[endnoteRef:12]۔ [10:  الطبقات الكبرى، 7: 19.]  [11:  صحيح البخاري، كتاب الدعوات، باب دعوة النبي صلى الله عليه وسلم لخادمه لطول العمر وبكثر ماله.]  [12:  صحيح مسلم، كتاب فضائل الصحابة، باب من فضائل أنس بن مالك.] 

	ترمذی کی روایت میں ہے کہ ام سلیم آپ کی والدہ ماجدہ نے نبی کریمﷺسے کہا: 
یارسول اللہ! لم یبق رجل ولاامراة من الانصار الاوقد اتحفک بتحفة وانی لااقدرعلی مااتحفک الاابنی هذا  فخذہ فلیخدمک مابدالک[endnoteRef:13]۔ [13:  سنن الترمذي، كتاب العلم، باب ما جاء في الاخذ بالسنة واجتناب البدع.] 

	ترجمہ:	اے اللہ کے رسول!انصار کے آدمیوں میں سے کوئی ایسا نہیں ہے جس نے آپﷺ کو کوئی تحفہ پیش نہ کیاہومیں طاقت نہیں رکھتی کہ آپ ﷺ کوتحفہ دوں مگر یہ میرابیٹا ہے اس کوآپ بطور تحفہ قبول فرمالیںیہ آپ کی خدمت کیاکرے گا۔ حضرت انس کہتے ہیں کہ میں نے آپﷺکی دس سال خدمت کی آپ نے مجھے کبھی نہ مارا،نہ گالی دی،نہ ناراضگی کااظہار کیا۔
	نبی کریمﷺنے حضرت انس  کیلئےجودعا مانگی طبقات ابن سعد میں یوں ہے: 
اللھم اکثرمالہ وولدہ واطل عمرہ واغفرذنبہ [endnoteRef:14]۔ [14:  الطبقات الكبرى، 7: 19.] 

	ترجمہ:	اے اللہ !انس کے مال واولاد میں کثرت فرما،ان کی عمر دراز فرمااوران کے گناہ معاف فرما۔ 
	حضرت انس فرماتے ہیں میں نے اپنی صلبی اولاد میں سے 89یا201کودفن کرچکا ہوں اورمیراباغ سال میں دومرتبہ پھل لاتا ہے اورمیں آج تک زندہ ہوں۔ زندگی سے اکتا گیا ہوں اورمجھے چوتھی بات کی قبولیت کی بھی امید ہے [endnoteRef:15]۔ [15:  الطبقات الكبرى، 7: 19.] 

حضرت انس  جب نبی کریمaکے سایہ عاطفت میں بطور خادم داخلہوئے تواپنے فرض کوانتہائی خوبی سے انجام دیا۔آپ کم وبیش دس سال تک نبی کریمaکی خدمت کرتے رہے اورہمیشہ اس پرفخرکرتے رہے۔ آپb کامعمول تھا کہ نماز فجر سے قبل دراقدس پرحاضر ہوجاتے اوردوپہر کواپنے گھر واپس آجاتے پھر ظھر کے وقت حاضر ہوتے حتی کہ عصر ہوجاتی پھر نماز عصر پڑھ کر اپنے گھرکارخ کرتے تھے۔ محلہ میں ایک مسجد تھی وہاں لوگ ان کاانتظار کرتے جب یہ پہنچتے اس وقت وہاں نماز ہوتی تھی[endnoteRef:16]۔ [16:  المسند ،احمد بن حنبل، تحقیق: شعیب الارنؤوط، 20: 412, مؤسسة الرسالة بیروت،لبنان،الطبعة الثانیة۹۹۹۱م.] 

	حضرت انس بن مالک b ان اوقات کے علاوہ بھی خدمت نبوی میں حاضر ہوجایا کرتے تھے۔ مسلم کی روایت میں حضرت انس بیان کرتے ہیں کہ میں لڑکوں کے ساتھ کھیل رہا تھااورآپ aتشریف لائے۔ آپ نے ہمیں سلام کیااورمجھے کسی کام کیلئے بھیج دیا۔ مجھے اپنی والدہ کے پاس پہنچنے میںدیر ہوگئی میں نے کہا:مجھے رسول اللہaنے کسی کام کیلئے بھیجا تھا۔ میری والدہ نے پوچھا وہ کام کیاتھا؟میں نے کہا”انھا سرّ’“‘وہ ایک راز ہے۔ میری والدہ نے کہا:لاتحدّثن بسرّ رسول اللّٰہ احداً۔تم رسول اللہ کاراز کسی پرافشاءنہ کرنا۔ حضرت انس نے کہا:واللّٰہ لوحدثت بہ احداً لحدثتک یاثابت۔اے ثابت! اگرمیں وہ راز کسی کوبتاتا توآپ کوبتاتا[endnoteRef:17]۔ [17:  صحيح مسلم، كتاب فضائل الصحابة، باب من فضائل أنس بن مالك.] 

نبی کریمaکی حضرت انس سے محبت:
	حضرت انس b توآپ aسے محبت کرتے تھے ہروقت ان کے سایہ عاطفت میں رہتے تھے،خدمت سے نبی کریمaکوخوش رکھتے تھے اس وجہ سے نبی کریمaکوبھی آپb سے ایک خاص محبت ہوگئی اورپیار سے یابنیّ(اے میرے پیارے بچے) کے خطاب سے پکارتے تھے [endnoteRef:18]۔ [18:  الطبقات الكبرى، 7: 20.] 

	اس کے علاوہ نبی کریمaآپ سے مزاح بھی کرتے تھے اوریاذا الاذنین(اے دوکان والے)کے خطاب سے پکارتے تھے [endnoteRef:19]۔ [19:  سنن ابی داود، سلیمان بن الاشعث (۲۰۲-۵۷۲ھ) تعلیق:محم دمحی الدین عبدالحمید، كتاب الأدب، باب ما جاء في المزاح، دارالفکر بیروت۔لبنان.	] 

	یہ محبت نہیں تواورکیاہے کہ دس سال کے عرصہ میں آپ aنے حضرت انس b سے یہ نہیں کہا کہ تو نے یہ کام کیوں کیا،کیوں نہیں کیا[endnoteRef:20]۔ [20:  سنن الترمذي، كتاب المناقب، باب مناقب أنس بن مالك.] 

محبت ِ رسول صلی اللہ علیہ وآلہ وسلم:
	نبی کریمaایسی شخصیت کی خدمت میں اگربندہ ہوتوان کے حسن وکمال اسوہ حسنہ ،عادات طیبہ سے ضرور متاثر ہوتا ہے اوراپنا دل ان کی محبت میں فدا کردیتا ہے۔ مگرحضرت انس b جیسے عظیم القدر صحابی وخادم کی بات ہی کیا ہے ان کی تمنا وآرزو اورخواہش تھی کہ کاش دائمی محبت نبی نصیب ہو۔ آپ b سے روایت ہے فرماتے ہیں کہ کسی آدمی نے نبی کریمaسے سوال کیا کہ قیامت کب آئے گی؟فرمایا: تم نے اس کیلئے کیاتیار کررکھا ہے؟عرض کی:میرے پاس توکوئی عمل نہیں سوائے اس کے کہ اللہ تعالیٰ اوراس کے رسول سے محبت رکھتا ہوں۔ حضرت انس فرماتے ہیں کہ مجھے اتنا کسی چیز نے خوش نہیں کیاجتنا نبی کریم کے اس فرمان نے کیا۔ انت مع من احببت۔کہ تم اس کے ساتھ ہوگے جس سے تم محبت کرتے ہو۔حضرت انس فرماتے ہیں کہ نبی کریمaسے محبت کرتا ہوں اورابوبکر وعمر سے بھی لہٰذا امیدوار ہوں کہ ان کی محبت کے باعث ان حضرات کے ساتھ رہوں گااگرچہ میرے اعمال ان جیسے نہیں[endnoteRef:21]۔ [21:  صحيح البخاري، كتاب المناقب، باب مناقب عمر بن الخطاب.	] 

	آدمی کوجس سے محبت ہوتی ہے وہ اس کی ہراداغرضیکہ اس کی ہرچیز سے محبت کرتا ہے اوراس کاخیال رکھتا ہے۔ ایک روایت میں ہے کہ حضرت انس کے پاس وہ پیالہ تھا جس میں نبی کریمaپانی پیتے تھے۔ ایک بار وہ ٹوٹ گیا توانہوں نے اس کوچاندی کے تار سے جڑوادیا۔ اس مین ایک لوہے کاحلقہ بھی لگا ہوتھا لیکن بعد میں حضرت انس نےاس میں سونے یاچاندی کا حلقہ لگوانا چاہا لیکن ان کے باپ ابوطلحہ نے منع کردیا کہ جس کام کونبی کریمp نے کیاہے اس میں تغیر نہیں کرناچاہیے[endnoteRef:22]۔	 [22:  صحيح البخاري، كتاب الاشربة، باب الشرب من قدح النبي.] 

	ابوطالوت کہتے ہیں کہ میں حضرت انس بن مالک b کے پاس گیاوہ اس وقت کدّو کھا رہے تھے اورفرما رہے تھے اے درخت تیراکیاکہناہے؟تومجھے کتنا محبوب ہے صرف اس لیے کہ رسول کریمp تجھ سے محبت رکھتے تھے[endnoteRef:23]۔ [23:  سنن الترمذي، كتاب الاطعمة عن رسول الله، باب ما جاء في أكل الدباء. ] 


غزوات میں شرکت:
	حضرت انس بن مالک اگرچہ سن میں چھوٹے تھے کہ خدمت نبوی میں حاضر ہوئے مگرتمام غزوات میں جوعہد رسالت میں ہوئے شریک ہوئے اوردادِ شجاعت دکھائی۔ 
	اسحاق بن عثمان بیان کرتے ہیں کہ میں نے موسی بن انس سے پوچھا:کم غزا انس مع النبی صلی اللّٰہ علیہ وآلہ وسلم قال:ثمانی غزوا ت[endnoteRef:24]۔ [24:  الإصابة، 1: 276.] 

ترجمہ:	حضرت انس b نے نبی کریمaکے ساتھ کتنے غزوات میں شریک ہوئے توانہوں نے جواب میں کہا:آٹھ غزوات میں۔
	عہدرسالت میں تقریباً کل آٹھ غزوات ہوئے جس میں نبی کریمaبنفس نفیس شامل تھے۔
	سیر اعلام البنلاءمیں موسی بن انس سے روایت ہے کہتے ہیں: انّ انسا غزا ثماني غزوات۔ حضرت انس نے آٹھ غزوات میں شرکت کی[endnoteRef:25]۔ [25:  سير أعلام النبلاء، 4: 485.] 

	اسدالغابة میں ایک روایت ہے کہ محمد بن عبداللہ الانصاری کہتے ہیں کہ مجھے میرے والد نے حضرت انس بن مالک کے غلام سے نقل کرکے بیان کیا کہ انہوں نےحضرت انس بن مالک سے پوچھا: اشھدت بدراً مع رسول اللّٰہ صلی اللّٰہ علیہ وآلہ وسلم؟
	کیاآپ بدر میں نبی کریمaکے ہمراہ تھے؟حضرت انس نے کہا:لاام لک؟آپکی ماں نہ رہے وا¿ین غبت عن بدر؟میںبدرکوچھوڑ کرکہاں جاتا[endnoteRef:26]؟ [26:  اسد الغابة، 1: 151. سير أعلام النبلاء، 4: 483.] 

	ایک روایت سیراعلام النبلاءمیں ہے کہ سوائے غزوہ بدر کے تمام غزوات میں نبی کریمp کے ساتھ شرکت کی اوربیعت رضوان بھی کی[endnoteRef:27]۔ [27:  سير أعلام النبلاء، 4: 483.] 

حلیہ مبارک:
	حضرت انس بن مالک b نہایت خوبصورت اورموزوں اندام تھے۔ صاحب اسد الغابہ لکھتے ہیں وکان یخضب بالصفرة وقیل بالحناءوقیل بالورس وکان یخلّق ذراعیہ بخلوق للمعة بیاض کانت بہ وکانت لہ ذابة فارادان یجرّھا فنھتہ امہ وقالت:کان النبی یمدھاویاخذھا[endnoteRef:28]۔ [28:  اسد الغابة، 1: 151] 

ترجمہ:	حضرت انس b زرد خضاب لگایا کرتے تھے یہ بھی کہا گیا ہے کہ مہندی کاخضاب لگاتے تھے بعض نے کہا ہے کہ ورس کا خضاب لگاتے تھے اوراپنی دونوں کہنیوں میں خلوق لگایاکرتے تھے۔ اس سبب سے ان کی کہنیوں میں کچھ سپیدی تھی۔ آپ b کے گیسو بڑھے ہوئے تھے ۔ ایک دفعہ انہوں نے ارادہ کیاکہ کاٹ ڈالیں مگر انکی والدہ(ام سلیم)نے انہیں منع کیااورکہا ان بالوں کو نبی کریمaپکڑا کرتے تھے۔
	اسدالغابہ میں ایک روایت ہے کہ آپ b جوانگوٹھی پہنتے تھے ان پر بیٹھے ہوئے شیر کی تصویر کندہ تھی اوراپنے دانتوں کوسونے کے تاروں سے باندھتے تھے۔ خز کا لباس پہنتے تھے اوراس کاعمامہ باندھتے تھے[endnoteRef:29]۔ [29:  اسد الغابة، 1: 152] 

ابن سعد نے مختلف روایات ذکر کی ہےں کہ آپ b کبھی زرد خضاب اور کبھی سرخ خضاب لگایا کرتے تھے۔ کپڑے بھی زرد اورسرخ مگر ریشم کے پہنتے تھے۔ سیاہ پگڑی باندھتے تھے کبھی ٹوپی کے ساتھ اورکبھی ٹوپی کے بغیر۔ ایک روایت میںیہ بھی ہے کہ وہ صرف سفید ٹوپی پہنے ہوئے تھے[endnoteRef:30]۔ [30:  الطبقات الكبرى، 7: 23و 24.] 

	لباس کے پہننے میں آپ ماہر تھے ریشمی منقش چادر ،سرپرریشمی پگڑی اورریشمی جبہ تھا۔ معتمر بن سلیمان نے کہا کہ میرے والد نے فرمایا: رایت علی انس مطرفا اصفرمن خزّ مااعلم انی رایت ثوبا قط احسن منہ[endnoteRef:31]۔ [31:  الطبقات الكبرى، 7: 23.] 

ترجمہ:	میں نے حضرت انس کے جسم پر ریشمی زرد چادر دیکھی۔ میں نے اپنے علم میں اس سے زیادہ خوبصورت کپڑا نہیں دیکھاتھا۔
	حضرت انس بن مالک b کی انگوٹھی کانقش گھٹنوں کے بل بیٹھا ہوا شیرتھا۔ حضرت عمر b نے انگوٹھیوں پرعربی تحریر کنندہ کرانے سے منع فرمادیا تھااورانس b کی انگوٹھی میں بھیڑیےیالومڑی کی تصویر کنندہ تھی[endnoteRef:32]۔ [32:  الطبقات الكبرى، 7: 18.] 

	ابن سعد کی ایک اورروایت ہے :ان انس بن مالک نقش فی خاتمہ:محمد رسول اللّٰہ قال:فکان اذا دخل الخلاءنزعہ[endnoteRef:33]۔ [33:  الطبقات الكبرى، 7: 23.] 

ترجمہ:	حضرت انس بن مالک b نے اپنی انگوٹھی میں محمد رسول اللہ کنندہ کرارکھا تھا جب آپ قضائے حاجت کیلئے جاتے توانگوٹھی اتاردیا کرتے تھے۔
فضل وکمال:
	حضرت انس bb جلیل القدر صحابی ہیں جن کے فضل وکمال پرتمام امت مسلمہ متفق ہے۔آپ b کی نماز نبی کریمaکی نماز کے ساتھ مشابہ تھی۔ حضرتبوھریرہ سے مروی ہے فرماتے ہیں:مارایت احداً اشبہ صلاة برسوال اللّٰہ صلی اللّٰہ علیہ وآلہ وسلم من ابن ام سلیم یعنی انس بن مالک[endnoteRef:34]۔ [34:  الطبقات الكبرى، 7: 21.] 

ترجمہ:	میں نے رسول اللہa کی نماز کے مشابہ نماز ابن ام سلیم (انس بن مالک)سے زیادہ کسی کی نہیں دیکھی۔
	سیراعلام النبلاءمیں ثمامہ سے روایت ہے فرماتے ہیں:کان انس یصلی حتی تفطّرقدماہ دمامما یطیل القیام رضی اللّٰہ عنہ[endnoteRef:35]۔ [35:  سير أعلام النبلاء، 4: 486.] 

ترجمہ:	جب حضرت انس b نماز پڑھتے تھے تواتنا لمبا قیام کرتے تھے کہ آپ کے پاؤں کاخون جم جاتا تھا۔
	حضرت انس b کے نصیب پر قربان جائیں کہ رحلت نبویaکے بعد بھی رات کوخواب میں دیدار مصطفیaکاشرف حاصل ہوتا تھا۔ مثنی بن سعید ذراع نے بیان کیا کہ میں نے انس سے سنا فرماتے تھے:مامن لیلة الاوانا اری فیھا حبیبی ثم یبکی[endnoteRef:36]۔ [36:  الطبقات الكبرى، 7: 20. سير أعلام النبلاء، 4: 488.] 

ترجمہ:	کوئی رات ایسی نہیں گزری کہ جس میں میں نے اپنی حبیبaکے دیدار سے بہرہ ور نہ ہوتا پھر آپ زاروقطار روتے تھے۔
	آپ b سے بہت زیادہ روایات مروی ہیں مگر آپ حدیث کے روایت کرنے میں بہت زیادہ محتاط تھے۔ آپ b جب حدیث بیان فرماتے توکہہ دیا کرتے تھے اوکماقال رسول اللہ a۔ ”یاجیسے رسول اللہ aنے فرمایا[endnoteRef:37]۔ [37:  الطبقات الكبرى، 7: 21.] 

	حضرت انس b فضول گفتگو کرنے کوناپسند فرماتے تھے اوربہت زیادہ باتیں کرنے سے بھی منع فرماتے تھے اورخصوصاً اپنی اولاد کوتلقین کرتے تھے کہ کثرت سے باتےں کرنے سے بچو۔حماد بن سلمہ نے ثابت البنانی سے بیان کیا کہ حضرت انس کے صاحبزادوں نے اپنے والد سے درخواست کی:اے ابا جان!آپ جس طرح دوسرے لوگوں سے باتیں کرتے ہیں اس طرح ہم سے کیوں نہیں کرتے۔ آپ b نے فرمایا: ای بنیَّ انّہ من یکثریھجر[endnoteRef:38]۔ [38:  الطبقات الكبرى، 7: 22.] 

ترجمہ:	جوکثرت سے باتیں کرتا ہے اس کے منہ سے فضول باتیں بھی نکل جاتی ہیں۔
	ابن سعد کی ایک اورروایت ہے کہ حضرت انس بن مالک نے کہا:لایتقی اللّٰہ عبدحتّییحزن من لسانہ[endnoteRef:39]۔ [39:  الطبقات الكبرى، 7: 22.] 

ترجمہ:	انسان اس وقت تک متقی نہیں ہوسکتا جب تک زبان کی احتیاط نہ کرے اوراپنی باتوں پر نہ کڑھے۔
	اسی وجہ سے آپ b اکثر وبیشتر اللہ کے ذکر میں مشغول رہتے تھے۔
	شیخ ابوالحباب بیان کرتے ہیں کہ میں نے جریری سے سنا وہ فرماتے تھے کہ حضرت انس نے ذات العرق سے احرام باندھا اورہم نے حلال ہونے تک ان کے منہ سے ذکر اللہ کے علاوہ کوئی بات نہ سنی پھرآپ b نے مجھ سے فرمایا:یاابن اخی ھکذا الاحرام۔ اے میرے بھتیجے احرام اسی طرح ہوتا ہے[endnoteRef:40]۔ [40:  الطبقات الكبرى، 7: 22.] 

	حضرت انس b کاعلمی مقام ومرتبہ ان کے نوجوانی کی عمر میں بھی بلند وبرتر تھا کہ شباب کے عالم میں انہیں بحرین کا عامل بنادیاگیا۔ حضرت موسیٰ بن انس روایت کرتے ہیں کہ حضرت ابوبکر صدیق نے حضرت انس b کوبحرین میں صدقات کا عامل بنانا چاہا تو حضرت عمر b سے مشورہ کیاتو انہوں نے کہا:ابعثہ فانہ لبیب کاتب فبعثہ[endnoteRef:41]۔ [41:  سير أعلام النبلاء، 4: 486.] 

ترجمہ:	حضرت انس کو(بحرین کاعامل) بنا کربھیج دیجئے کیونکہ پڑھے لکھے اورداناہیں۔ پھرحضرت ابوبکرصدیق نے آپ کو بھیج دیا۔
	آپ b مستجاب الداعوات تھے۔ جب بھی دعا مانگتے توقبول ہوتی۔ حضرت انس بن مالک b کاباغ تھا جوسال میں دومرتبہ پھلتا تھااوراس کے پھلوں میں سے مشک کی سی پیاری خوشبو آتی تھی[endnoteRef:42]۔ [42:  اسد الغابة، 1: 151. الاصابة، 1: 286.] 

	ایک مرتبہ ایسا ہوا کہ بارش نہ آنے کی وجہ سے باغ کے مالی نے آپ b سے کہا کہ کھیت خشک ہورہے ہیں۔ یہ سن کرحضرت انس نے نماز پڑھی اوردعا مانگی فورا ایک بادل اٹھااورآپ b کے کھیتوں پرچھاگیااوراتنا برسا کہ کھیت پانی سے بھرگئے۔آپ نے اپنے غلام سے کہا:انظر این بلغت ھذہ؟دیکھیےیہ کہاں تک پہنچی ہے یعنی بارش کہاں تک ہوئی ہے۔ غلام نے دیکھا تو بارش آپ b کے کھیتوں سے آگے نہیں بڑھی تھی[endnoteRef:43]۔ [43:  الطبقات الكبرى، 7: 21.] 

	طبقات ابن سعد میں ایک اورروایت ثمامہ بن عبداللہ سے مروی ہے کہ حضرت انس رضی اللہ کی خدمت میں ان کے باغ کامالی گرمی کے موسم میں آیااوربارش نہ ہونے کی شکایت کی چنانچہ حضرت انس b نے پانی منگوایا،وضو کیااورنماز پڑھی پھردریافت کیا ھل تری شیئاً؟ کیاآسمان پر کوئی بادل نظر آیا۔ مالی بولا نہیں ۔پھرآپ اندرگئے اورنماز پڑھی،اس کے بعدتیسرییاچوتھی مرتبہ نماز پڑھنے کے بعد پوچھا کیاکوئی بادل نظرآرہا ہے۔ اس نے کہا اری مثل جناح الطیر السحاب۔ پرندے کے پر کے برابر ایک بادل دکھائی دے رہا ہے۔ اس کے بعد پھرآپ b نے نماز پڑھنی شروع کی اوردعا کرتے رہے حتی کہ اسی مالی نے آکرعرض کی قداستوت السماءومطرت۔تمام آسمان پر ابر کی گھٹا چھا گئی ہے اوربارش برسنے لگی ہے۔ توآپ b نے کہا: ارکب الفرس الذی بعث بہ بشربن شغاف فانظر این بلغ المطر۔اس گھوڑے پر سوارہوجاجسے بشربن شخاف نے بھیجا ہے اوردیکھ کرآ کہ بارش کہاں تک ہوئی ہے۔ مالی گھوڑے پرسوارہوکرگیادیکھ کرآیااورکہا: فاذالمطر لم یجاوز قصورالمسیرینولاقصر الغضبان۔ بارش نے سیرین کے محلات اورغضبان کے مکانوں سے تجاوز نہیں کیاہے[endnoteRef:44]۔ [44:  الطبقات الكبرى، 7: 21و 22.] 

	حضرت انس b قرآن کی تلاوت کرتے رہتے تھے اوراس کی برکات سے خود اوراپنے اہل وعیال کوبھی مستفید فرماتے تھے۔ صفة الصفوة میں ثابت سے مروی ہے کہتے ہیں:کان انس اذااشفی علی ختم القرآن من اللیل بقی منہ سورة حتییختمہ عند عیالہ[endnoteRef:45]۔ [45:  صفوة الصفوة، 1: 713.] 

	حضرت انس بن مالک اورحجاج بن یوسف:
	عہد بنوامیہ میں صحابہ کرام پرجوظلم وستم ڈھائے گئے ان کی نظیر نہیں ملتی۔ حضرت انس بن مالک b بھی ان میں سے ایک تھے جواس وقت کے عمّال حکومت کے ظلم وجور سے محفوظ نہ رہ سکے۔ اموی خلیفہ عبدالملک بن مروان کے عہدمیں حجاج بن یوسف جو سلطنت امویہ کے مشرقی ممالک کاگورنر تھا اورظلم وستم میں اپنی نظیر نہیں رکھتا تھا جب بصرہ آیا تو حضرت انس بن مالک کی گردن پرمہر لگوادی تاکہ لوگوں کے سامنے ذلیل ورسوا ہوں۔
	اسدالغابہ میں اسحاق بن یزید سے مروی ہے وہ فرماتے ہیں:رایت انس بن مالک مختوما فی عنقہ ختمہ الحجاج اراد ان یذلہ بذلک[endnoteRef:46]۔ [46:  اسد الغابة، 1: 152. ] 

ترجمہ:	میں نے حضرت انس بن مالک b کودیکھا کہ ان کے گلے میں مہرلگوادی تھییہ مہر حجاج نے بغرض توہین لگوائی تھی۔
	طبقات ابن سعد کی ایک روایت ہے کہ علی بن زید بیان کرتے ہیں کہ میں حجاج بن یوسف کے ساتھ محل میں تھا وہ ابن اشعث کیلئے لوگوں کوروانہ کررہا تھا۔ اتنے میں حضرت انس بن مالک آئے اورجب اس کے قریب ہوئے توحجاج نے کہا: یاخبیث، جوّال فی الفتن،مرة مع علی ومرة مع ابن الزبیر ومرّة مع ابن الاشعثاماوالذی نفسی بیدہلاستاصلنَّک کما تساصل الصمغة ولاجردنّک کمایجرّ والضبّ[endnoteRef:47]۔ [47:  سير أعلام النبلاء، 4: 487.] 

ترجمہ:	اے خبیث! اے فتنہ پرور!کبھی توحضرت علی ساتھ ہے ،کبھی ابن زبیر اورکبھی ابن اشعث کے ساتھ۔ سن لے! اس ذات کی قسم جس کے قبضہ قدرت میں میری جان ہے تجھے اس طرح جڑ سے اکھیڑ دوں گا جس طرح گوندا اکھیڑا جاتا ہے اورتیری اس طرح کھال کھینچوں گا جس طرح کہ گوہ کی کھال کھینچی جاتی ہے۔ حضرت انس نے پوچھا اللہ امیرکابھلا کرے اس کلام سے امیر کس کومخاطب کررہا ہے؟ پھر حجاج نے کہا: ایّاک اعنی، اصمّ اللّٰہ سمعک[endnoteRef:48]۔ [48:  سير أعلام النبلاء، 4: 487.] 

ترجمہ:	خداتیرے کان کوبہرا کرے تجھے مراد لے رہا ہوں۔ یہ سن کر حضرت انس نے اناللہ وانّا الیہ راجعون پڑھا،حجاج اپنے کام میں مصروف ہوگیااورآپb وہاں سے نکل 
آئے اورکہا: لوالاانی ذکرت ولدی وخشیت علیھم بعدی لکلّمتہ بکلام لایستجیبنی بعدہ ابداً[endnoteRef:49]۔ [49:  سير أعلام النبلاء، 4: 488.] 

ترجمہ:	اگرمجھے اپنے بچے یاد نہ آتے اوران پر میں خطرہ محسوس نہ کرتا تومیں حجاج سے اپنے اسی مقام میں ایسی بات کہتا کہ اس کے بعد مجھے کبھی بھی جواب نہ دے سکتا۔
	اعمش سے روایت ہے کہتے ہیں کہ جب حجاج نے حضرت انس کوسخت تنبیہ کی اوربرابھلا کہاتوآپ b نے خلیفہ عبدالملک بن مروان کوخط لکھا جس میںیہ درج تھا:انی خدمت رسول اللّٰہ صلی اللّٰہ علیہ وآلہ وسلم تسع سنین واللّٰہ لوانّ النصاری ادرکوا رجلاخدم نبیّھم لاکرموہ[endnoteRef:50]۔ [50:  سير أعلام النبلاء، 4: 487.] 

ترجمہ:	میں نے رسول اللہ aکی نوسال خدمت کی ،اللہ کی قسم اگرنصاریٰ ایسے آدمی کوپاتے جس نے ان کے نبی کی خدمت کی ہوتی تویقینا وہ اس کی عزت کرتے۔
مستدرک حاکم کی ایک روایت اعمش سے مروی ہے کہتے ہیں حضرت انس نے عبدالملک بن مروان کوخط لکھا کہ میں نے رسول اللہ aکی نوسال خدمت کی اورحجاج نے بصرہ میں میری تذلیل کی۔ عبدالملک بن مروان نے حجاج کو لکھا :ویلک قد خشیت ان لایصلح علی یدی احد[endnoteRef:51]۔ [51:  سير أعلام النبلاء، 4: 489.] 

	”افسوس ہے اورمجھے ڈر ہے کہ تیری کوئی اصلاح نہ کرپائے گا۔“ میرا خط جب تیرے پاس پہنچے حضرت انس کے پاس جاکرمعذرت کرنا۔ 
	جب قاصد خط لے کر حجاج کے پاس آیاتوحجاج نے کہا کہ یہ امیرالمؤمنین کاخط ہے انہوں نے ایسا ہی لکھا ہے اس نے کہا ان کے چہرہ پراس سے بھی زیادہ غصہ تھاوہ حجاج حضرت انس b کے پاس آیااورکہا :یااباحمزہ غضبت۔اے ابوحمزہ (کنیت حضرت انس) آپ نے غصہ کیا۔ حضرت انس نے فرمایا: نعم تعرضنی بحوکة البصرة[endnoteRef:52]۔ [52:  سير أعلام النبلاء، 4: 489.] 

	جی ہاں میں نے غصہ کیاکیونکہ تونے مجھے بصرہ میں ذلیل ورسوا کیا۔ حجاج نے کہا جومیں نے آپ سے کہاتھا اب وہ میرے لئے ہے۔آپ b نے فرمایا: ایاک اعنی واسمعییاجارة اردّت ان لایکون لاحدعلی منطق[endnoteRef:53]۔ [53:  سير أعلام النبلاء، 4: 489.] 

ترجمہ:	میں یہ چاہتا ہوں کہ یہ الفاظ تم کسی کونہ کہو۔
وفات:
	آپ b کی وفات بصرہ میں ہوئی سنِ وفات کے بارے میں اختلاف ہے بعض کہتے ہیں۰۹ھ میں بعض کہتے ہیں۱۹ھ،بعض کے نزدیک۲۹ھ ہے اوربعض کے نزدیک۳۹ھ بھی ہے[endnoteRef:54]۔طبقات ابن سعد میں محمدبن سعد کہتے ہیں کہ میں نے قاضی محمدبن عبداللہ الانصاری سے پوچھا:ابن کم کان انس بن مالک یوم مات۔وفات کے وقت حضرت انس کی عمر کتنی تھی۔آپ نے فرمایا:ابن مائة سنة وسبع سنین۔ان کی عمر ایک سو سات سال تھی[endnoteRef:55]۔ [54:  اسد الغابة، 1: 152.  الاصابة، 1: 276 و 277. صفوة الصفوة، 1: 713 و 714. معرفة الصحابة, 1: 225.]  [55:  الطبقات الكبرى، 7: 25.] 

	عبداللہ بن یزید الھذلی کہتے ہیں کہ میں حضرت انس بن مالک کے جنازہ میں شریک تھا۔ آپ b بصرہ میں ولید بن عبدالملک کے عہد میں۲۹ھ میں فوت ہوئے[endnoteRef:56]۔ [56:  الطبقات الكبرى، 7: 25 و 26.] 


	حضرت انس بن مالک آخری صحابی تھے جنہوں نے بصرہ میں وفات پائی[endnoteRef:57]۔ [57:  الطبقات الكبرى، 7: 26. اسد الغابة، 1: 152. صفوة الصفوة، 1: 714.] 

	حضرت انس بن مالک یہ وصیت کرکے گئے تھے کہ جب ان کی وفات ہوجائے توان کے عصا کوبھی ان کے ہمراہ دفن کردیا جائے چنانچہ وہ عصا ان کے پہلو اورکرتہ کے درمیان رکھدیا گیا[endnoteRef:58]۔ [58:  اسد الغابة، 1: 152.] 

	ثابت البنانی کہتے ہیں کہ حضرت انس بن مالک نے مجھے کہا: ھذہ شعیرة من شعر رسول اللّٰہ صلی اللّٰہ علیہ وآلہ وسلم وضعھا تجت لسانی[endnoteRef:59]۔ [59:  الاصابة، 1: 276 .	] 

	یہ رسول اللہ aکاموئے مبارک ہے۔(جب میری وفات ہوجائے)تومیری زبان کے نیچے رکھ دینا۔ کہتے ہیں کہ میں نے وہ موئے مبارک ان کی زبان کے نیچے رکھ دیا تھا جب آپ دفن کیے گئے تووہ موئے مبارک ان کی زبان کے نیچے ہی تھا۔
	طبقات ابن سعد میں ہے کہ آپ b نے یہ وصیت بھی کی تھی کہ انہیں ابن سیرین نہلائیں اوروہی نمازِ جنازہ پڑھائیں۔ اس وقت ابن سیرین جیل میں تھے لوگوںنے اس سلسلہ میں امیرعمر بن یزید سے اجازت مانگی کہ حضرت انس کی وصیت کوپورا کیاجائے ابن سیرین کواجازت دے دی گئی انہوں نے آکر حضرت انس b کوغسل دیا،کفنایا اورنمازجنازہ مقام طف میں پڑھائی پھر جیل میں چلے گئے[endnoteRef:60]۔ [60:  الطبقات الكبرى، 7: 25.] 

	مگر اسدالغابة میں ہے کہ حضرت انس بن مالک b کی نماز جنازہ قطن بن مدرک نے پڑھائی[endnoteRef:61]۔  [61:  اسد الغابة، 1: 152.] 

حضرت انس بن مالک b کی مرویات
	حضرت انس بن مالک b مکثرین صحابہ میں سے ہیں اورآپ b کی روایات کی تعداد ہزار سے زیادہ ہے۔ صحیح بخاری میں۰۸ احادیث،صحیح مسلم میں۰۷ احادیث منقول ہیں اوروہ روایات جومتفق علیہ ہیں ان کی تعداد 128ہے[endnoteRef:62]۔ [62:  تذکرة الحفاظ،الذھبی ،ابوعبداللہ شمس الدین محمدبن عثمان، 1: 45، داراحیاءالتراث العربی،بیروت.] 

	آپ b کا شمار ان صحابہ کرامe میں ہوتا ہے جوعقبہ اولی میں ہیں اورجنکی روایات ہزار یاہزار سے زیادہ ہیں ۔ابن حزم اورابن الجوزی کے مطابق آپ کی احادیث کی تعداد۶۸۲۲ہے4[endnoteRef:63]۔ [63:  جوامع السیرة وخمس رسائل اخری،ابن حزم، تحقیق:احسان عباس، ناصر الدین الاسد، ص 276، ادارہ احیاءالسنة گوجرانوالہ،باکستان. تلقیح فھوم اھل الاثر فی عیون التاریخ والسیر،ابن الجوزی،ابوالفرج عبدالرحمن، ص 184، ناشر:محمدیوسف، دھلی.] 

	صاحب اسدالغابہ نے چند ان اصحاب کا ذکر کیاہے جنہوں نے آپ b سے روایات اخذ کی اوردائرہ تلمذ میں داخل ہوئے۔ وہ لکھتے ہیں:وھومن المکثرین فی الروایة عن رسول اللّٰہ روی عنہ ابن سیرین،وحمیدالطویل،وثابت البنانی وقتادة والحسن ،صری والزھری وخلق کثیر[endnoteRef:64]۔ [64:  اسد الغابة، 1: 152.] 

	آپ b مکثرین صحابہ میں سے ہیں جنہوں نے نبی کریمa سے روایتکی ہے اورآپ b سے ابن سیرین ،حمیدالطویل،ثابت البنانی،قتادہ،حسن بصری، زھری اوربہت زیادہ لوگوں نے روایت کی ہے۔
	حضرت انس بن مالک b کی روایات کی تعداد ۶۸۲۲ہے اوران سب کاذکر کرنا محال ہے۔ بہرحال ان میں سے دس جوسیرت نبویa سے متعلق ہیں ان کا ذکر کیاجاتا ہے۔
	عن اسحاق بن عبداللّٰہ بن ابی طلحہ انّہ سمع انس بن مالک رضی اللّٰہ عنہ یقول:ان خیّاطادعا رسول اللّٰہ علیہ وسلم لطعام صنعہ قال انس بن مالک فذھبت مع رسول اللّٰہ صلی اللّٰہ علیہ وسلم الی ذلک الطعام فقرّب الی رسول اللّٰہ صلی اللّٰہ علیہ وسلم خبزاومرقافیہ دبّاءوقدید فرایت رسول اللّٰہ صلی اللّٰہ علیہ وسلم یتتبّع الدباءمن حوالی القصعة قال: فلم ازل احب الدباءمن یومئذٍ[endnoteRef:65]۔ [65:  صحيح البخاري، كتاب الأطعمة، باب المرق.] 

	حضرت اسحاق بن عبداللہ بن ابی طلحہ سے روایت ہے کہ انہوں نے حضرت انس بن مالک b سے سنا کہ ایک درزی نے رسول اللہ a کواس کھانے کی طرف مدعو کیاجواس نے تیارکیا تھا۔ حضرت انس فرماتے ہیں کہ میں بھی نبی کریمa کی معیت میں اس کھانے کی طرف گیا۔ اس نے آپ a کی خدمت میں جوکی روٹیاں اوروہ سالن پیش کیاجس میں کدو اوربوٹیاں تھیں،حضرت انس فرماتے ہیں کہ میں نے حضور کو دیکھا کہ آپ a کدو کوپیالہ کے چاروں طرف تلاش کرتے تھے اس روز سے میں کدو کوہمیشہ پسند کرتا تھا۔
	عن انس بن مالک قال:لبس رسول اللّٰہ صلی اللّٰہ علیہ وسلمالصّوف واحتذی المخصوف وقال:اکل رسول اللّٰہ صلی اللّٰہ علیہ وسلم بشعا ولبس خشناً فقیل للحسن ماالبشع؟قال:غلیظ الشعیرماکانیسیغہ الابجرعة ماء[endnoteRef:66]۔ [66:  سنن ابن ماجة، كتاب الأطعمة، باب خبز الشعير.] 

	حضرت انس b فرماتے ہیں کہ رسول اللہ نے اون کاکپڑا پہنا ہے اورپیوند لگاہوا جوتا بھی اورحضرت انس نے یہ بھی فرمایا کہ آپ a نے بہت موٹا آٹا کھایا ہے اورموٹا کھردرا لباس بھی پہنا ہے،کسی نے حسن سے پوچھا کہ بشع کیاچیز ہے توجواب دیا کہ موٹا جو،جس کونبی کریمa آسانی سے بلا پانی کے گھونٹ کے نہیں نگل سکتے تھے۔
	عن انس بن مالک قال:کان رسول اللّٰہ صلی اللّٰہ علیہ وسلم یعود المریض ویشھد الجنازة ویرکب الحمار ویجیب دعوة العبد وکان یوم بنی قریظة علی حمار مخطوم بحبل من لیف علیہ اکاف من لیف[endnoteRef:67]۔ [67:  سنن الترمذي، كتاب البر والصلة، باب ما جاء في خلق النبي صلى الله عليه وسلم.] 

	حضرت انس بن مالک b فرماتے ہیں کہ رسول اللہ a بیمار کی عیادت کرتے تھے،جنازے میں شریک ہوتے،گدھے پر عجزوانکسار سے سوار ہوتے،غلام کی پکار کا جواب دیتے اورجنگ بنوقریظہ کے دن آپ a گدھے پرسوار تھے جس کی نکیل خرمے کے درخت کی چھال کی تھی اور جس کاپالان بھی خرمے کے درخت کی چھال کاتھا۔
	حدثنا ثابت بنانی عن انس رضی اللہ عنہم قال:قال النبیﷺ من راٰنی فی المنام فقدراٰنی فانّ الشیطان لایتخیّل بی  ورؤیا المومن جزءمن ستة واربعین جزاً من النبوة[endnoteRef:68]۔  [68:  صحيح البخاري، كتاب التعبير، باب من رأى النبي صلى الله عليه وسلم في المنام.] 

	ثابت بنانی نے حضرت انس بن مالک b سے روایت کی ہے کہ رسول اللہa نے فرمایا: جس نے مجھے خواب میں دیکھا اس نے واقعی مجھے دیکھا کیونکہ شیطان میری صورت اختیار نہیں کرسکتا اورمومن کاخواب نبوت کے چھیالیس حصوں میں سے ایک حصہ ہے۔
عن انس بن مالک قال:کان رسول اللّٰہ صلی اللّٰہ علیہ وسلم احسن الناس وکان اجود الناس وکان اشجع الناس ولقد فزع اھل المدینة ذات لیلة فانطلق ناس قبل الصوت فتلقّاھم رسول 
اللّٰہ صلی اللّٰہ علیہ وسلم راجعاً وقد سبقھم الی الصوت وھوعلی فرس لابی طلحہ عری فی عنقہ السیف وھو یقول:لم تراعوا قال: وجدناہ بحرا اوانّہ لبحر قال:وکان فرسایبطّا[endnoteRef:69]۔ [69:  صحيح مسلم، كتاب الفضائل، باب شجاعته صلى الله عليه وسلم.] 

	حضرت انس بن مالک b بیان کرتے ہیں کہ رسول کریمa تمام لوگوں سے بہتر!تمام لوگوں سے زیادہ سخی وفیاض اورتمام لوگوں سے زیادہ شجاع تھے۔ ایک دفعہ رات کے وقت مدینہ والوں پر خوف واضطراب طاری ہوگیاتھااورکچھ آدمی خوفناک آواز کی طرف متوجہ ہوگئے تھے کہ ان کورسول a واپس آتے ہوئے ملے۔ حضور a ابوطلحہ کے برہنہ پشت گھوڑے پر سوارہوکر ان لوگوں سے پہلے آواز کی جانب دوڑگئے تھے اورآپ a کی گردن میں تلوار تھی،نبی کریمa نے لوگوں کوآتے دیکھ کرفرمایا ڈرونہیں ڈرو نہیں اوراس کے بعدآپ a نے فرمایا: ہم نے تواس گھوڑے کودریا کی مانند سبک رفتار پایا۔یہ گھوڑا سست رفتاری میں مشہور تھا۔
	عن انس بن مالک قال:کان النبی صلی اللّٰہ علیہ وسلم لایرفعیدیہ فی شئی من دعائہ الافی الاستسقاءوانّہ یرفع حتییدی بیاض ابطیہ[endnoteRef:70]۔ [70:  صحيح البخاري، كتاب الجمعة، باب رفع الإمام يده في الاستسقاء.] 

	حضرت انس b سے روایت ہے کہ نبی کریمa اتنے اونچے ہاتھ کسی دعا میں نہیں اٹھاتے تھے جتنے نماز استسقاءمیں کیونکہ اس میں مبارک ہاتھوں کو اتنے بلند کرتے کہ بغلوں کی سفیدی نظر آنے لگتی۔
	عن انس رضی اللّٰہ عنہ قال:مامسست حریرا ولا دیباجاالین من کفّ النبی صلی اللّٰہ علیہ وسلم ولا شممت ریحا قط اوعرقاقط اطیب من ریح اوعرق النبی صلی اللّٰہ علیہ وسلم[endnoteRef:71]۔ [71:  صحيح البخاري، كتاب المناقب، باب صفة النبي صلى الله عليه وسلم.] 

	حضرت انس b فرماتے ہیں کہ میں نے کسی ایسے ریشمیادیباج کومس نہیںکیاجو نبی کریمa کی مبارک ہتھیلی کے مانند ملائم ہواورمیں نے خوشبو یاعطر ایسا نہیں سونگھا جونبی کریمa کی خوشبو یاعطر(پسینہ)کی طرح خوشبودار ہو۔
	عن انس انّ نفرا من اصحاب النبی صلی اللّٰہ علیہ وسلم سالوا ازواج النبی صلی اللّٰہ علیہ وسلم عن عملہ فی السرّ فقال بعضھم : لااتزوّج النساءوقال بعضھم:لااٰکل اللحم وقال بعضھم: لاانام علی فراش فحمداللّٰہ واثنی علیہ فقال: مابال اقوام قالوا کذا وکذا لکنّی اصلّی وانام واصوم وافطر واتزوّج النساءفمن رغب عن سنتی فلیس منّی[endnoteRef:72]۔ [72:  صحيح مسلم، كتاب النكاح، باب استحباب النكاح.] 

	حضرت انس بن مالک b فرماتے ہیں کہ رسول اکرم a کے صحابہ کی ایک جماعت نے حضور a کی ازواج مطھرات سے حضور کے مخفییااندرونی عمال کی بابت سوال کیا(حضور کے اعمال معلوم ہوجانے پر)ان میں سے بعض نے تحریر کیا کہ میں عورتون سے نکاح نہ کروں گااوربعض نے کہا:میں گوشت نہیں کھاؤں گا اوربعض نے کہا: میں فرش پر نہ سوؤں گا۔حضور a کوجب اس کی اطلاع ہوئی تولوگوں کے درمیان کھڑے ہوکراوّل خدا کی حمدوثنا کی اورپھر فرمایا: لوگوں کاکیاحال ہے کہ انہوں نے ایسا کہا ہے حالانکہ میں نماز بھی پڑھتا ہوں اورسوتا بھی ہوں،روزہ بھی رکھتا ہوں اورنہیں بھی رکھتااورعورتوں کے پاس بھی جاتا ہوں،پس جوشخص میری سنت سے روگردانی کرے گا وہ مجھ سے نہیں۔
	حدثنا انس بن مالک قال:قال رسول اللّٰہ صلی اللّٰہ علیہ وسلم انّ الرسالة والنبوة قد انقطعت فلا رسول بعدی ولا نبی قال: فشقّ ذلک علی الناس فقال: لکن المبشرات قالوا: یارسول اللّٰہ وما المبشرات؟قال: رؤیا المسلم وھی جزءمن اجزاءالنبوّة[endnoteRef:73]۔ [73:  سنن الترمذي، كتاب الرؤيا عن رسول الله صلى الله عليه وسلم، باب ذهبت النبوة وبقيت المبشرات.] 

	حضرت انس بن مالک سے روایت ہے کہ نبی کریمa نے فرمایا کہ نبوت ورسالت کا معاملہ منقطع ہوگیا ہے اب میری بعد کوئی نبی نہیں اورنہ کوئی رسول،حضرتانس فرماتے ہیں کہ لوگوں پر بڑا شاق گزرا تونبی کریمa نے فرمایا:لیکن خوش خبریاں دینے والی چیزیں باقی رہیں گی۔ لوگوں نے عرض کیایارسول اللہ! مبشرات(خوش خبریاں دینے والی چیزیں)کیاہیں تو آپ a نے فرمایا:مسلمان کاخوا ب اوریہ نبوت کے اجزاءمیں سے ایک جز ہے۔
	عن ربیعہ بن ابی عبدالرحمن قال سمعت انس بن مالک یصف النبی صلی اللّٰہ علیہ وسلم قال:کان ربعة من القوم لیس بالطویل ولا بالقصیر ازھر اللون لیس بابیض امھق ولا اٰدم لیس بجعدقطط ولا سبط رجل انزل علیہ وھو ابن اربعین فلبث بمکة عشرسنینینزل علیہ وبالمدینة عشرسنین وقبض ولیس فی راسہ ولحیتہ عشرون شعرة بیضاءقال ربیعہ : فرایت شعرا من شعرہ فاذا ھواہمر فسالت فقیل احمرمن الطیب[endnoteRef:74]۔ [74:  صحيح البخاري، كتاب المناقب، باب صفة النبي صلى الله عليه وسلم. سنن الترمذي، كتاب اللباس عن رسول الله صلى الله عليه وسلم، باب ما جاء في الحجمه واتخاذ الشعر.
] 

ترجمہ:	حضرت ربیعہ بن ابی عبدالرحمن بیان کرتے ہیں کہ میں نے حضرت انس بن مالک کوسنا وہ نبی کریمa کے اوصاف بیان فرمارہے تھے انہوں نے کہا کہ آپa لوگوں میں میانہ قد تھے نہ زیادہ لمبے تھے اورنہ زیادہ پست قد ان کارنگ پھول جیسا کھلا ہوا تھا نہ بالکل سفید اورنہ گندمی،سرکے بال مبارک نہ گھنگریالے تھے اورنہ بالکل سیدھے،چالیس سال کی عمر میں آپ a پروحی کانزول ہوا،مکہ مکرمہ آپa دس سال رہے وہاں آپ پر وحی نازل ہوتی رہی اورمدینہ منورہ میں بھی آپa دس سال جلوہ افروز رہے حتی کہ آپ aکاانتقال ہوگیا۔ آپ a کے سراقدس اورریش مبارک میں بیس بال بھی سفید نہ تھے۔ حضرت ربیعہ فرماتے ہیں کہ میں نے آپ a کے موئے مبارک میں سے ایک بال مبارک کی زیارت کی ہے تو اس کا رنگ سرخ تھا میں نے اس بارے میں پوچھا تو فرمایا کہ وہ خوشبو سے سرخ ہوگیا تھا۔
نقوش سیرت من مرویات انس:
اگر آپ کی کوئی دعوت کرے تو قبول کرنی چاہیے خصوصاً عام آدمی جس طرح ایک درزی کی طرف سے دعوت کی گئی اور آپﷺ نے قبول فرمائی۔
· نبی کریم ﷺ کو سبزیوں میں سے کدو شریف پسند تھا۔
· دعوتوں میں ضروری نہیں کہ اعلیٰ سے اعلیٰ چیز کا اہتمام کیا جائے بلکہ اپنی استطاعت کے مطابق انتظام و انصرام کی جائے۔
· آپ ﷺ نے سادہ زندگی بسر کی۔
· کھانے میں جو کی روٹی، پہننے میں موٹا کھردرا لباس اور پیوند لگا جوتا بھی عام طور پر پہنا کرتے تھے۔
آپﷺ کا عام معمول سادہ کھانا اور سادہ پہننے کا تھا۔
ايک حدیث میں چار چیزوں کی تلقین کی گئی ہے جو آپﷺ کیا کرتے تھے۔ 
a. مریض کی عیادت کرنا
b. جنازے میں شریک ہونا
c. گدھے پر عجز و انکساری سے سوار ہوتے۔
d. عندم کی پکار کا جواب دیتے۔
2. نبی کریم ﷺ کا خواب میں دیدار فی الحقیقت دیدار ہے کیونکہ آپﷺ نے فرمایا: شیطان میری شکل اختیار نہیں کر سکتا۔
(مؤمن کا خواب نبوت کے چھیالیس حصوں میں سے ایک حصہ ہے)
3. حضوررحمۃ  للعالمین ، خاتم النبیین، اخلاق حسنہ اور مکارم اخلاق کا پیکر تھے تمام لوگوں سے بہتر، تمام لوگوں سے زیادہ سخی و فیاضی اور تمام لوگوں سے زیادہ شجاع و بہادر تھے۔
4. دعا میں ہاتھ اٹھانا جس طرح آپ ﷺ دعا میں اٹھایا کرتے تھے خصوصاً نمازِ استسقاء میں بہتر اہتمام کرنا۔
5. آپﷺ کا حسن و جمال مثالی تھا۔ حسنِ یوسف آپ ﷺ کے حسن کے سامنے ہیچ تھا۔
آپ ﷺ کے ہاتھ مبارک اتنے نرم تھے گویا کہ ریشم و دیباج اور آپ ﷺ کے پسینہ کی خوشبو تمام عمدہ و اعلیٰ عطریات سے بڑھ کر تھی۔
6. زواج (شادی) کی ترغیب جیسا کہ: (تولدوا الودود ...)
· جو زواج کی استطاعت نہ رکھتا ہو وہ روزے رکھے۔
7. آپﷺ آخری نبی ہیں، خاتم الانبیاء والمرسلین ہیں۔
· مؤمن کا خواب نبوت کے اجزاء میں سے ایک جزء ہے۔
8. نبی کریم ﷺ کی ذات مبارکہ تمام انبیاء و رسل سے افضل و اعلیٰ ہے۔ (لَقَدْ كَانَ لَكُمْ فِي رَسُولِ اللَّهِ أُسْوَةٌ حَسَنَةٌ)  اور (وَإِنَّكَ لَعَلى خُلُقٍ عَظِيمٍ)آپ ﷺ کے اسوہ حسنہ کے بارے میں ہے۔
· آپ ﷺ سیرت و صورت کے لحاظ سے ایک کامل و اکمل انسان تھے، جیسا کہ حسان بن ثابت نے بیان کیا ہے: 
	وَأَحسَنُ مِنكَ لَم تَرَ قَطُّ عَيني
وَأَجمَلُ مِنكَ لَم تَلِدِ النِساءُ
	خُلِقتَ مُبَرَّءً مِن كُلِّ عَيبٍ
كَأَنَّكَ قَد خُلِقتَ كَما تَشاءُ



نتائج[endnoteRef:75] [75: ] 

	اس مقالہ میں تحقیق کے دوران جونتائج سامنے آئے ہیں وہ ذیل میں درج کیے جاتے ہیں:
۱۔	نبی کریمﷺاپنے خدام کو خدمت لینے کے بعد دعا دیا کرتے تھے جس طرح حضرت انس کو دعا دی۔
۲۔	خدام کواپنے آقا سے اتنی محبت تھی کہ وہ فداک ابی وامی کاورد کیاکرتے تھے اورہرلحظہ اپنی جانیں نچھاور کرنے پرتیار رہتے تھے۔
۳۔	نبی کریمﷺنے اپنے خدام کوکبھی نہ جھڑکا،انہوں نے جس طرح اپنی خدمات انجام دیں حضرت انس فرماتے ہیں کہ آپﷺ نے مجھے کبھی یہ نہیں کہا کہ یہ کام کیوں کیا؟اوریہ کیوں نہ کیا؟
۴۔	آپﷺاپنے خدام سے حسن سلوک سے پیش آتے تھے اوران سے مزاح کیاکرتے تھے جس طرح حضرت حضرت انس سے مزاح کیا۔
	خدام صحابہ کی سیرت سے واضح ہے کہ وہ تمام خوش خلق،خوش گفتار،باحیائ،عابد وزاھد،متواضع اورمتجردانہ زندگی بسر کرنے والے تھے۔
سفارشات:
	یہ ایک مسلمہ حقیقت ہے کہ فہم دین اوربہتر زندگی بسر کرنے کیلئے سیرت مصطفیﷺکامطالعہ ازبس ضروری ہے۔ خدام صحابہ آپﷺکی سیرت کے کسی نہ کسی پہلو کو اجاگر کرتے ہیں۔ اس لیے خدام النبیﷺ کے حالات وواقعات کاجاننا بھی ایک لازمی امر ہے۔
	کتب تراجم وسیر صحابہ عربی زبان میں ہیں اورہمارے ملک کے اکثر لوگ اس زبان سے نابلد ہیں لہٰذا چند سفارشات مرتب کی جاتی ہیں تاکہ اہل علم حضرات کے ساتھ دیگر عوام بھی متمتع ہو۔
۱۔	کتب تراجم وسیر صحابہ خصوصاً خدام کاترجمہ اردوزبان میں کرایا جائے۔
۲۔	تمام یونیورسٹیوں سے سفارش کی جاتی ہے کہ وہ سیرصحابہ کے چندنقوش ایم اے ،ایم فل کے کورس میں شامل کریں۔
۳۔	امراءسے میری سفارش ہے کہ وہ اپنے خدام کوانسان سمجھتے ہوئے ان سے صلہ رحمی کیاکریں جس طرح سیرت نبوی سے واضح ہوا۔
۴۔	خدام سے ان کی استطاعت سے زیادہ کام نہ لیاکریں۔
۵۔	امراءکو چاہیے کہ وہ خادمین کوحقیر وکم تر نہ سمجھیں۔


